
Сабрни қачон ўрганамиз?

Ҳар сафар нимадир егинг, кийгинг келса, сотиб олаверасанми?

Сабрни қачон ўрганасан?

Аллоҳ таоло бу ҳақда Қуръони Каримда шундай деб марҳамат қилган:

ْمُكَّلَعَل َهَّللا اوُقَّتاَو اوُطِباَرَو اوُرِباَصَو اوُرِبْصا اوُنَمآ َنيِذَّلا اَهُّيَأ اَي
۝َنوُحِلْفُت

«Эй иймон келтирганлар! Сабр қилинг, сабрда устун келинг,
қўриқчиликда шай туринг ва Аллоҳга тақво қилинг, шоядки, зафар
топсангиз». (Оли Имрон сураси, 200-оят)

Ҳар сафар холи қолганингда, гуноҳ қилаверасанми?

Тақвони қачон ўрганасан?

Аллоҳ таоло Қуръони Каримда шундай деб марҳамат қилган:

اوُقَّتاَو ۖ ٍدَغِل ْتَمَّدَق اَّم ٌسْفَن ْرُظنَتْلَو َهَّللا اوُقَّتا اوُنَمآ َنيِذَّلا اَهُّيَأ اَي
۝َنوُلَمْعَت اَمِب ٌريِبَخ َهَّللا َّنِإ ۚ َهَّللا

«Эй иймон келтирганлар! Аллоҳга тақво қилинглар! Ҳар бир жон
эртанги кун учун нима тақдим қилганига назар солсин. Аллоҳга
тақво қилинглар! Албатта, Аллоҳ нима амал қилаётганингиздан ўта



хабардордир». (Ҳашр сураси, 18-оят)

Ҳар сафар душманинг билан курашаётганингда, чарчаб қолсанг, дам
олаверасанми?

Қарши туришни қачон ўрганасан?

Аллоҳ таоло Қуръони Каримда шундай деб марҳамат қилган:

۝ٰىَوْأَمْلا َيِه َةَّنَجْلا َّنِإَف ۝ ٰىَوَهْلا ِنَع َسْفَّنلا ىَهَنَو ِهِّبَر َماَقَم َفاَخ ْنَم اَّمَأَو

«Ва аммо ким Роббининг ҳузурида туришдан қўрққан ва нафсни
ҳавойи хоҳишдан қайтарган бўлса... бас, албатта, жаннат (унга) жой
бўладир».  (Нозият сураси, 40-41-оятлар)

Ҳар сафар масжидга чиқиб кетаётганингда, аёлинг ва фарзандларингни
унутаверасанми?

Уларга намозни қачон ўргатасан?

Аллоҳ таоло Қуръони Каримда шундай деб марҳамат қилган:

ۗ َكُقُزْرَن ُنْحَّن ۖ اًقْزِر َكُلَأْسَن اَل ۖ اَهْيَلَع ْرِبَطْصاَو ِةاَلَّصلاِب َكَلْهَأ ْرُمْأَو
۝ٰىَوْقَّتلِل ُةَبِقاَعْلاَو

«Аҳлингни намозга амр эт ва ўзинг унга сабр қил. Сендан ризқ
сўрамасмиз. Биз сенга ризқ берамиз. Оқибат эса тақвоникидир». 
(Тоҳо сураси, 132-оят)

Ҳар гал аёлинг дунё ишларига оид хато қилса, масалан, кийимингни яхши
дазмолламаса, овқатни шўр қилса, койиб, жеркийверасанми?

Шундай хатоларга қачон кўз юмишни ўрганасан?

Аллоҳ таоло Қуръони Каримда шундай деб марҳамат қилган:

َّنُهوُلُضْعَت اَلَو ۖ اًهْرَك َءاَسِّنلا اوُثِرَت نَأ ْمُكَل ُّلِحَي اَل اوُنَمآ َنيِذَّلا اَهُّيَأ اَي
ۚ ٍةَنِّيَبُّم ٍةَشِحاَفِب َنيِتْأَي نَأ اَّلِإ َّنُهوُمُتْيَتآ اَم ِضْعَبِب اوُبَهْذَتِل

َلَعْجَيَو اًئْيَش اوُهَرْكَت نَأ ٰىَسَعَف َّنُهوُمُتْهِرَك نِإَف ۚ ِفوُرْعَمْلاِب َّنُهوُرِشاَعَو
۝اًريِثَك اًرْيَخ ِهيِف ُهَّللا

«Эй иймон келтирганлар! Сизларга аёлларни мажбурлаб меросга
олиш ҳалол эмас. Очиқ фаҳш иш қилмасалар, берган
нарсаларингизнинг баъзисини олиш учун уларни зўрлик-ла ушлаб



турманг ва улар ила маъруф ҳолатда яшанг. Агар уларни
ёқтирмасангиз, ажаб эмаски, Аллоҳ сиз ёқтирмаган нарсада кўпгина
яхшиликларни қилса». (Нисо сураси, 19-оят).

Ҳар сафар ишдан келсанг, овқатланиб бўлиб, телевизор кўриб
ўтираверасанми?

Аёлинг илм олиши, фарзандларинг тарбияси учун қачон вақт топасан?

Аллоҳ таоло Қуръони Каримда шундай деб марҳамат қилган:

ُةَراَجِحْلاَو ُساَّنلا اَهُدوُقَو اًراَن ْمُكيِلْهَأَو ْمُكَسُفنَأ اوُق اوُنَمآ َنيِذَّلا اَهُّيَأ اَي
۝َنوُرَمْؤُي اَم َنوُلَعْفَيَو ْمُهَرَمَأ اَم َهَّللا َنوُصْعَي اَّل ٌداَدِش ٌظاَلِغ ٌةَكِئاَلَم اَهْيَلَع

«Эй иймон келтирганлар! Ўзингизни ва аҳли аёлингизни ёқилғиси
одамлару тошдан бўлган оловдан сақланг. Унинг тепасида қўпол,
дарғазаб фаришталар бўлиб, улар Аллоҳнинг амрига исён
қилмаслар ва нимага буюрилсалар, шуни қилурлар». (Таҳрим сураси,
6-оят)

Уйингда егани овқатинг, кийгани кийиминг бор бўлса ва уйинг иссиқ бўлса,
бошқаларни ўйламай яшайверасанми?

Қўшнилар ва қариндошлар ҳолидан қачон хабар оласан?

Аллоҳ таоло Қуръони Каримда шундай деб марҳамат қилган:

ٰىَبْرُقْلا يِذِبَو اًناَسْحِإ ِنْيَدِلاَوْلاِبَو ۖ اًئْيَش ِهِب اوُكِرْشُت اَلَو َهَّللا اوُدُبْعاَو
ِبِحاَّصلاَو ِبُنُجْلا ِراَجْلاَو ٰىَبْرُقْلا يِذ ِراَجْلاَو ِنيِكاَسَمْلاَو ٰىَماَتَيْلاَو

َناَك نَم ُّبِحُي اَل َهَّللا َّنِإ ۗ ْمُكُناَمْيَأ ْتَكَلَم اَمَو ِليِبَّسلا ِنْباَو ِبنَجْلاِب
۝اًروُخَف اًلاَتْخُم

«Аллоҳга ибодат қилинглар ва Унга ҳеч нарсани ширк
келтирманглар. Ота-онага, қариндошга, етимларга, мискинларга,
яқин қўшнига, ён қўшнига, ёндаги соҳибга, йўқсил йўлчига ва
қўлингизда мулк бўлганларга яхшилик қилинглар. Албатта, Аллоҳ
димоғдор ва мақтанчоқ кимсани суймас». (Нисо сураси, 36-оят)

Ўлимни эсламай, дунё топаман, бир сўмни беш сўм қиламан деб
юраверасанми?

Ўлимни эслашга, ибодат қилиб, унга тайёргарлик кўришга қачон уринасан?

Аллоҳ таоло Қуръони Каримда шундай деб марҳамат қилган:



ِمِلاَع ٰىَلِإ َنوُّدَرُت َّمُث ۖ ْمُكيِقاَلُم ُهَّنِإَف ُهْنِم َنوُّرِفَت يِذَّلا َتْوَمْلا َّنِإ ْلُق
۝َنوُلَمْعَت ْمُتنُك اَمِب مُكُئِّبَنُيَف ِةَداَهَّشلاَو ِبْيَغْلا

«Аниқки, сиз қочаётган ўлим албатта сизга йўлиқувчидир. Сўнгра
ғайб ва ошкорни билувчининг ҳузурига қайтарилурсиз. У сизга
қилиб юрган амалларингизнинг хабарини беради», деб айт» (Жумуъа
сураси, 8-оят)

Аллоҳ таоло ҳолимизни ислоҳ қилсин, тавбаи насуҳни насиб этсин, Ўзининг
ҳидоятидан айирмасин, хотимамизни чиройли қилсин!

Нозимжон Ҳошимжон тайёрлади


